
«Den Bock zum Gartner setzen» —
«far pertgierar il giat la schunscha»'

Remarcas sur dalla moda da translatar

da Gion Theodor de CasTELBERG (1748-1818)°

Claudio Vincenz
1. Introducziun

Gion Theodor de CASTELBERG ei staus in translatur, in dils gronds
translaturs dalla litteratura romontscha — e buc in autur dramatic, sco
igl el vegniu repetiu duront decennis. Dils endisch dramas enconu-
schents (denter quels Jls Giudius en duas versiuns e La vieuva lestia,
sparida denton) ein buca meins che diesch identificai sco translaziuns
(tenor models da G. E. Lessing, F. X. Janwn, U. v. SavLis-MARSCHLINS
e da A. v. KorzeBug). Indezis clars laian supponer che era quei sulet
toc che vonza, seigi translataus.’

La moda da translatar dil landrehter da Mustér ei diversa da quella
che nus «moderns» prendein per la dretga. La noziun da «fideivladad»
enviers il text oriund e las intenziuns da siu autur ei jastra a de Ca-
STELBERG (cf. CAMARTIN 1985): el amplifichescha, scursanescha, mo-
difichescha il model tenor agen gust, gie el menziunescha negliu che
sias cumedias seigien translaziuns. E quei che fa surstar aunc dapli: il
landrehter ha signau gnanc ina solia da sias translaziuns, el che date-
scha e signescha schiglioc mintga toc brev ni act politic. In’attribuziun
segira dallas translaziuns ei la finala stada pusseivla mo sin basa da
cumparegliaziuns culla correspondenza manuscretta politica che cun-
tegn numerus documents signai da G. Th. de CASTELBERG.

Co dat de CAsTELBERG damogn als texts ch’el translatescha e co se-
presentan quels suenter esser i tras siu spért e sia plema? Mieds auxi-

I Cf. Schatz 700; Sc 1319.
Il text che suonda ei ina versiun surluvrada dil referat tenius a caschun dalla radu-
nonza generala dalla Societa retorumantscha, ils 26 da matg 2000 a Cuera.

3 cf. VINCENZ (1999, 16ss.; 35ss.).

liars da num ha el buca giu a disposiziun. Ils vocabularis romontschs
che vegnan en damonda da quei temps ein quel dil pader caputschin
Flaminio Da Saik (1729) e 'auter dil pader benedictin Baseli Verra
(1805), integrai en grammaticas per emprender sursilvan/surmiran,
resp. tudestg. Omisduas ovras ein da caracter plitost rudimentar. Ins
astga pia pretender che de CASTELBERG hagi translatau sebasond pri-
marmein sin sia atgna cumpetenza linguistica.

Ina retscherca che scuvress ils «mecanissems da transformaziun cul-
turala», vul dir «tgei che schabegia cun LiEssiNG [ed auters auturs] en
in context litterar sursilvan» (CamarTiN 1985, 210) fuss secapescha
giavischeivla, duvrass denton igl inschign e la savida d’in cumparatist
per propi. Las lingias che suondan duein esser ina sort vau da sondadi
viaden en quei terment corpus litterar e vulan presentar a maun d’ina
schelta in pér elements tipics dalla translaziun sco de CASTELBERG ha
practicau ella.*

L’entschatta fan fenomens da congruenza denter model e transla-
ziun (copias verbalas, transposiziuns); ei suondan fenomens d’incon-
gruenza (amplificaziuns, scursaniziuns).

2. Copias verbalas
«ochsenmissig geschwind» - «hurtis sco taurs»

Ils citats el suttetel derivan da Die Juden ed Jis Giudius-1; las con-
strucziuns cumpletas secloman:

Geschwind sind sie, ochsen- Sperts a hurtis en ei grad sco taurs
missig geschwind, wenn es aufs  cu gl’ei da far tschap - tschap

Stehlen ankémmt (Juden 537) (Gi-1 198)

Ei vegn duvrau exempels ord Il Schkazzi ed Jls Giudius (duas versiuns), omisdus
tenor models da G. E. Lessing (Der Schatz; Die Juden), probabel ils dramas ils pli
elaborai digl entir corpus de CASTELBERG. — Per buca serestrenscher mo a LEssinNG,
vegn ei era integrau citats ord Granadiers da chruna, ina translaziun d’in text da F.
X. JanN (Die Soldaten im Winterquartier). — Pertuccont ils models da de CastEL-
BERG en general cf. VINCENZ (1999, 16ss.).

Ei vegn pretendiu ch’ils Gedius hagien detta liunga e seigien inschi-
gnus enten duvrar ella. Quei che para, a prima vista, translatau fetg
exact, muossa en verdad in dilemma: il translatur ei ellas stretgas e se-
ligia perquei stretgamein vid il model. La difficultad da quei passus ei
la significaziun dil plaid ochsenmdssig. De CASTELBERG vegn buc ad
enconuscher quella e segida culla translaziun verbala hurtis sco taurs.
En verdad ei ochsenmdissig in adverb intensivont (cf. Grimm 13, 1137
zur verstdrkung dienend) che corrispunda a nies stermentus, sgar-
scheivel. Il connex oriund cul bov ei sblihius en tudestg; de CASTEL-
BERG restituescha el per sbagl, per setrer ord il perfetg. In auter exem-
pel per quella tendenza hiperverbala ei:

Ich fand ihn in einem offnen El fuva aviartamein sin in charr

Wagen (Juden 535) (Gi-1 137)

Ina translaziun mudergiada; crap da scarpetsch ei il sintagma nomi-
nal offener Wagen che manegia ‘carrotscha senza tetg’. In carr aviert
fuss stau empau maldau (cul carr associeschan ins in vehichel senza tetg
per transportar rauba plitost che glieud). Daco lu quei sezuppem mal-
gengli davos igl adverb aviartamein? Propi mo pervia digl effect comic
- ni nunsavend far meglier, malgrad che carrotscha fuss stau si per la
detta?

En auters loghens indichescha de CasTELBERG culla fuormla (per
dyr) sco ei se dy ch’ei suondi in calque, en nos cass in calque d’expres-
siuns idiomaticas tudestgas ch’el sa ni vul buca translatar en sursilvan,
aschia p. ex.

(der Fremde), der uns so einen quel che ha a nus quella bucada
fetten Bissen aus dem Munde grassa — per dyr sco ei se dy — cavau
gerissen hat (Juden 534) ord buca (Gi-1 84)

* 1. CAMARTIN manegia che quei fussi «quasi ina fuorma da teater surrealistic» da

s’'imaginar in barun «aviartamein sin in carm (CAMARTIN 1985, 209).

e vinavon:

Wenn ich’s beim Lichte besehe  Sche considereschel quei faitg - sco
(Juden 533) el se dy — da cazola madyramein

(Gi-1 59)

La floscla introductiva lubescha al translatur da sedistanziar duida-
mein ed il medem mument dad avisar il publicum da star specialmein
attents.

A prima vista para era 'expressiun uss mi rump’ ei il cantun della
pazienzia (Gr 308) d’esser in calque dalla locuziun tudestga jetzt
reisst mir der Geduldsfaden ‘uss piardel jeu la pazienzia’. Il text dil

model cunfirma denton buca quei: jtzt geht mir die Geduld bald aus
(Soldaten 277).

3. Transposiziuns
«eine Maass Bier» - «xina mesira vin Valtrina»®

Da principi vegnan tractai cheu entgins cass, els quals la translaziun
ni copiescha (cap. 2), ni amplifichescha (cap. 4), ni scursanescha (cap.
5) materialmein il model, mobein mantegn el cun certas divergenzas
semanticas. Il tierm transposiziun denominescha forsa il pli adequata-
mein quei tip da translaziun che contonscha ina certa equivalenza,
denton buc ina corrispundenza en detagls semantics. Las translaziuns
da quei tip sedistanzieschan da lur model en diversas modas.

3.1 Humor verbal - trics per far rir

Per tener si da frestg il publicum, ei il humor in mied preziau. De
CASTELBERG spargna buca cun quei «cungiment», magari schizun sin
donn e cuost dil text.

I1 fatg ch’in dils dus scrocs en Jls Giudius balbegia (act I, sc. 1 en
omisduas versiuns), ha sulettamein in intent: il publicum duei far risa-

¢ Cf. Soldaten 265; Gr 60.

das, per tut prezi. La scena, sco ella ei concepida da LEssING, cun siu
dialog denter ils dus lumpuns che balbegian ni in ni I’auter, cunteness
gia avunda materia per rir (ni surrir). Poda ch’il landrehter veva 1’idea
ch’ el stoppi esser ris da schluppar - e per gliez eis ei da cargar cun
muniziun pli ferma...

Cun montar plaids el text che vegnan ord in register memia bass
(nixs = tud. nix; maschels = mascals) contonscha de CASTELBERG ina
tensiun stilistica che sescarga en risadas:

... und wo auch einer (scil. ein ... nua cha y gl’et ina (scil. fuertgia)
Galgen) steht, steht er meist leer  eun sei nixs lunderevi (Gi-1 65)

(Juden 533)

... dass ich gern um Manns- ... che jeu seigi bugien entuorn

personen wire (Juden 542) maschels (Gi-1 338)

Semegliontamein vegnan las expressiuns ums Leben bringen e um-
bringen (Juden 535s.) dadas cun far chaput (Gi-1 129 e 149).

Plaids fasierlis, creai ad hoc, sco p.ex. filost (Gi-1 291) che regorda
a filosof ni ficul(l)itads (Gi-1 468), ina fuorma strubegiada da diffi-
cultads (?) (DRG 6, 255) pon bein recaltgar enqual risada, mo tals
neologissems cun frequenza nulla rescan da buca vegnir capi, sco il
proxim citat muossa:

Kiirzen Sie Thre Abschieds- Resgien giu quellas lur zimermo-
formeln ein wenig ab (Juden 547) nietas da chumiau (Gi-1 464)

Ins astga dubitar ch’il publicum (che disponeva buca dil text tu-
destg) hagi insumma capiu quella replica, cunquei ch’ella cuntegn
gest dus curschins: per 'ina la creaziun zimermonieta per ceremonieta
(la proximitad da zimermon ‘lennari’ levgiescha era buca gest la ca-
pientscha) e per l'autra il verb resgiar giu el senn figurativ dil tut-
tafatg nunusitau da ‘scursanir’. Sper zimermonieta ei era il simplex zi-
mermonia ‘ceremonia’ documentaus treis ga el corpus (cf. VINCENZ

1999, 456).

3.2 Nums da persunas

En sias duas versiuns da Die Juden transpona de CASTELBERG era
nums, p.ex. quels dils protagonists Michel Stich e Martin Krumm.

Michel Stich Wogeri Paff Simplizt Schliep
Martin Krumm Willibald Tschaff Barnaba Stéch
(Juden 532) (Gi-1 7) (Gi-2 2)

Als dus scrocs protagonists Stich e Krumm ha gia LLEssING dau nums
che bullan els dalla bial’ entschatta. Stich vegn ad esser quel che se-
drova culla spada (cul zegien, sco de CASTELBERG scriva bugen) ni cul
stilet, ferton ch’igl adjectiv krumm vegn duvraus en in tschuat expres-
siuns tudestgas pauc flattontas, sco p.ex. krumme Geschdifte machen
‘far caussas nunlubidas’, krumme Finger machen ‘engular’ ed autras.’
De CasteLBErG fila vinavon il text da LEsSING senza copiar el (la
rema Paff|Tschaff ei era buca da negligir!). Culla constataziun da Ca-
MARTIN, ch’ ils nums dils dus laders vegnien vulgarisai cheutras (Ca-
MARTIN 1985, 207), sai jeu buc ir d’accord senz’ auter. Ei seigi denton
concediu ch’il tegien ei in’arma pli niebla che la pistola; quei po era
valer pils possessurs da quels uaffens. En Jis Giudius-2 sviluppescha
de CASTELBERG il num Paff a Schliep e resta aschia ella domena audi-
tiva; Stéch ei in retuorn al model tudestg Stich.

En Die Soldaten im Winterquartier sepresenta in signur nunenco-
nuschent e la damonda ei: Tgi ei quei? Co numnar e titular quei je-
ster? El text da JANN vegn el plidentaus la finala cun Herr Jpsilonzet
(Soldaten 286); de CasTeELBERG dat signiur Papahe (Gr 482), ina
transposiziun nuntransparenta ed empau platta.

Il landrehter translatur secuntenta denton buca cun transponer
nums, el ha era la facultad da giugar cun els, adual a LessiNc. En Der
Schatz senumna in dils protagonists Anselmo, de CASTELBERG trans-
pona cun Pellegrin. Encunter la fin dall’endischavla scena dubitescha
il servitur Raps dall’identitad d’ Anselmo e supplichescha quel da
metter giu siu travestgiment: '

... so geschwind Sie sich anselmisiert haben, so geschwind werden Sie sich
auch wieder entanselmisieren miissen (Schatz 697)

" dl vezi penetrescha directamein viaden el num. In drova la buis (scil. W. Paff) e

’auter ils mauns (scil. W. Tschaff) per vegnir tier il siu» (CamarTIN 1985, 207).

Interessants ein ils dus verbs sich anselmisieren ‘semascrar sco An-
selmo’ e sich entanselmisieren ‘metter giu la mascrada d’Anselmo’,
derivai ad hoc a basa dil num propri Anselmo. De CASTELBERG trans-
latescha cun virtuositad: el surpren il muster tudestg ed adattescha
quel alla morfologia sursilvana, creond ils verbs se pellegrinar enen e
se pellegrinar enora, derivats da Pellegrin.

... grad aschi gleiti sco els han se pellegrinau enen, grad aschi dabot ve-
gnen ei a stuér se pellegrinar enora (Sc 1244)

3.3 Parafrasas®

Cura che la caschun sepresenta, untgescha de CASTELBERG la trans-
laziun fideivla e secumblida en parafrasas.

das Frauenzimmer (Juden 539) quellas creatyras en muoders a mesa

leunas® (Gi-1 263)

mit den Mannspersonen cun quels che porten cautschas
(Juden 546) (Gi-1 440)

Wenn ich zwar aus Ihrem gesprd- Sch’in figies stem della lingieradat
chigen Munde schliessen sollte dil filuch tschintschuss (Gi-1 546)
(Juden 549)

Las parafrasas da quei tip ein da considerar sco cass intermediars
denter las «transposiziuns» e las «amplificaziunsy.

3.4 Idiomatissems

Expressiuns idiomaticas valan sco strusch translatablas; in idioma-
tissem san ins silpli dar cun in auter da sia specia (p. ex. die Flinte ins
Korn werfen - better la faultsch el canvau). A de CASTELBERG garte-
gian in’entira retscha transposiziuns:

Cun bunas raschuns savess ins plazzar las parafrasas era ella categoria ‘amplifica-
ziuns’ (cap. 4).

El medem toc vegn il tierm Frauenzimmer translataus ina ga cun giufna (Gi-1 655)
ed in’autra ga cun femna (Gi-1 677).

Unterdessen, dass er sich’s in
der Fremde sauer werden lisst,
oder wohl gar dariiber schon ins
Gras gebissen hat, ist sein Sohn
hier guter Dinge (Schatz 699)

Das hiess ja wohl den Bock zum
Girtner setzen (Schatz 700)

... den die Stadt bisher noch
immer unter die wenigen

Minner von altem Schrot und
Korne gezihlt hat (Schatz 666)

Hat Lelio wider mich etwas

im Sinne? (Schatz 683)

Jch schlage dich kreuzlahm
(Soldaten 271)

Ey dass du an Galgen kimst!
(Soldaten 279)

Ferton che quel en tiarras jastras
viva a truscha aischamein ni ha
forsa schon tratsch sil naas, prenda

siu felg cheu si lef (Sc 1300)

Quei pudess ins e dyr ch’ei seigi
faitg pertgierar il giat la schunscha
a’l bock ils baguess! (Sc 1319)

... tl qual en quest liug tochen uss
el adina vegnius dumbraus denter
quels pauchs umens della buna
pasta veglia (Sc 255)

Ha il Pipin mei silla corna?

(Sc 805)

Jeu tei bistunel che ti poos turschar
ni pet ni chomba (Gr 173)

Possias ti ina ga far batailg vid la

Sfuertgia (Gr 343)

Enqualgada ei la transposiziun sursilvana stravagadamein drastica:"

Der Obrist hitte dir den Buckel
sollen entzwey priigeln lassen

(Soldaten 270)

Gl’obrist vess duiu schar unscher
il dies a ti cun schunscha da waul
ch’el vess bess fessas ch’il sulleigl
terlyschava tras (Gr 158)

Ei capeta era che la translaziun migliura igl original, grazia a sia pli

gronda plasticitad:

Ja die Kerl hingen die Kopf itzt,

Gie, uss lajen quels cherlis pender

als wenn ihnen der Hund das Brod ils tgiaus sco dus asens avon mullin

gnommen hitte (Soldaten 295)

rentai (Gr 667)

1 In agen capetel ein las zundradas suaradas, per las qualas de CASTELBERG impunda

buca pauca forza inventiva (cf. Vincenz 1999, 400, glossari s. v. choz).



... ni ch’ella idiomatisescha el:

Das ist zu arg (Juden 541) Gliez lu ei memi od sporra (Gi-1 314)
Sie nehmen die Sache genau Vus pernets quet silla corna valti
(Juden 549) staing (Gi-1 544)

So rede Sie doch, Lisette Ussa sei tems de schar yr il mullin
(Juden 567) (Gi-1 1038)

3.5 Colorit local

La finamira da quella sort transposiziun ei da homogenisar il text
culla realitad, ella quala el vegn recepius. Aschia po il publicum sur-
vegnir I'illusiun che I’acziun sespleighi en sia vischinonza.

Ich bin nur ein Deutscher Jeu sundel mo in Pumpaluser
(Juden 551) (Gi-1 590)

Ich bin einmal auf der Messe" Jeu sundel staus ina gada alla
gewesen (Juden 537) fiera della Stalusa (Gi-1 193)

Il num dalla val laterala dil Rein anteriur denter Mustér e Sumvitg
po haver procurau per la tempra genuina giavischada. Il colorit local
serestrenscha denton buc ad indezis geografics, era requisits ord la
realitad concreta e vivida lubeschan identificaziuns:

Ein paar Flaschen guten Land- Treis mésas vin a dus mez querchlis
wein, ein paar Glidser Branntwein, vinarz cun ina purziunetta peun a
und eine Mundsemmel pyschada (Gi-1 248)

(Juden 539)

Es ist nichts bessers als ein Gl’ei nuet pli sanadeivel, pli dele-
brauns Bierle (Soldaten 265) tgeivel a bien pil stumy ch’in glas

bien Valtrina (Gr 62)

' Messe vul dir cheu ‘fiera, marcau’ (cf. Baumesse, Buchmesse, Mustermesse etc.)

Apparentamein era la butteglia da quei temps buc il tipic recipient
pil vin; sco el semuossa repetidamein en Granadiers da chruna vev’ ins
in butschin e targeva giu da quel las mesas, ina sort ruog che teneva
ina mesa mesira (1 mesira = ca. 1,3-1,51). Che la Mundsemmel da-
venta peun a pyschada fa buca surstar, sch’ins sa che la muntada ei
‘Semmel fiir die fiirstliche Tafel’ (Grimm 12, 2692), vul dir: fatga culla
megliera frina; enzatgei pli fin che paun magliavan carteivel gnanc ils
landrehters buc. - Medemamein semuossa ei che la gervosa era in bu-
bradi buca fetg derasau: en Granadiers da chruna, nua ch’ il buedrar
e sedispitar pervia dallas bubrondas ein temas centrals, remplazza de
CASTELBERG la gervosa (e tut quei che fa allusiun ad ella) cul vin'*;
gnanc 'expressiun Brduknechte (Soldaten 264), empau zuppada, me-
tscha all’attenziun dil translatur (fumegl, Gr 36).

4. Amplificaziuns
«weinen und lachen» - «bargir ¢ ils egls e schluppar da ryr»"

Translaturs han la tendenza da vuler gidar il lectur, quei vul dir: dad
esser pli explicits ch’il model. La consequenza ein translaziuns engreve-
giadas cun explicaziuns, commentaris, redundanzas (cf. Riatscu 1993,
427). Era las translaziuns da de CASTELBERG carschentan per part lur
models.

Cheu sut vegn distinguiu dus tips d’amplificaziuns:

1° amplificaziuns basadas sil model;
2° amplificaziuns autonomas (libras dil model)

4.1 Amplificaziuns basadas sil model
4.1.1 Accumulaziuns (sinonimicas™)

In tierm el text da partenza vegn daus ella translaziun entras dus,
treis, ni in’entira rateina da plaids ni expressiuns. Da quellas accumu-
laziuns sinonimicas ha ei daried el corpus de CASTELBERG.

12 Eventualmein ei quella substituziun d’attribuir mo ad ina preferenza persunala dil
landrehter; siu gust dil vin ei legenda (cf. ViNncenz 1999, 478).

B Cf. Juden 550; Gi-1 573.

4 Sinonimia buc el senn strict d’ ‘identitad semantica’, mobein da ‘semegliadetgna’
ni ‘parentella’ semantica.

Wir sind beide erzdumm
gewesen (Juden 533)

So bald mich die Rauber
ansichtig wurden (Juden 536)

zielen (Juden 536)

Warum verlassen Sie uns,
mein Herr? (Juden 541)

Der Vogt weint und flucht
(Juden 566)

Nus essen stai tuts dus ortgs telpis,
grons schnups ed arzi tups (Gi-1 45)

Schko che la canaglia an viu ne
cattau d’augur met (Gi-1 154)

prender la myra a legigiar (Gi-1 162)

Tgiei, tgiei a pertgiei bandunen els
nus a se fan dad in meun? Tgiei,
tgiei a pertgiei? (Gi-1 303)

Il foch gniugna, bragia, zundra,
engyra (Gi-1 1028)

In cass special — schizun per de CASTELBERG — ei la quintuplaziun
dil plaid da basa. Il plaid Teiche sereflecta en buca meins che tschun
expressiuns romontschas per differentas specias dad auas:

Ja; aber Teiche, in welchen
sich mehr Menschen ersiuft

haben, als ... (Schatz 685)

Gie, gl'ei lagets, veiers, foss,
Rheins a duytgs, els quals pli biars
han se negentau che ... (Sc 868)

En quei connex san ins era numnar las interjecziuns, ina specia da
replica empau aparti che de CasTELBERG amplifichescha cun predilec-
ziun; la finamira ei d’augmentar ’expressivitad.

Ei! wer sagt das? (Juden 541)
Ei! (Juden 542)

Ach, ich habe nicht Zeit!
(Juden 559)

Ei, froslas, tgi dy da quei? (Gi-1 329)
MiascMas, gliez lu! (Gi-1 334)

He, strien, jeu vai ca peda

(Gi-1 841)

Strusch da distinguer dallas amplificaziuns autonomas (cf. cap. 4.2)
ein ils passus, els quals il translatur dat liber vau a siu gust dalla sura-
bundonza verbala. Quell’ opulenza ei buca motivada tras il model, ha

denton effects comics.

... oder (ich) schlage ihn hinter
die Ohren (Juden 558)

... so kann ich es beschwoéren,

dass ... (Juden 561)

... tragiel jeu ina entuorn las
ureglias ch’ils dens, schanuglia

a ventrells balluchen (Gi-1 815)

... sai jeu far in seramen gron a

laad, liun a gries che ... (Gi-1 907)

La risposta da Martin Krumm (el text da LEssING cheu sut) ei preg-
nanta e cuorta e savess buc esser pli clara. Il translatur fa ordlunder in
lamburin neblus spir fers e viarclas.

DEr Re1senpe. Aber habt Thr Vianpont. Aber jeu less da vus
nicht meinen Bedienten gesehen? savér bein dabot, sche vus veias
buca viu miu servitur cheu zanua.

MarTiN Krumm. Thnen zu WiLLiBALD TscHAFF. Per survyr ad els
dienen, nein (Juden 534) il ply bein che jeu sat, sche sai ad els
dyr cha nun - naa! A sche jeu vess

viu el schko jeu vai buca viu el, sche
enschess jeu ad els franch (Gi-1 100)

4.1.2 Cumparegliaziuns

Il stil gigin da LLESSING vegn «ornaus» cun cumparegliaziuns suara-
das, per buca dir drasticas.

Du wirst curios drein schauen Vonsei spenegias ti elgs schch’ in
(Soldaten 271) buch chistrau (Gr 187)

Ich will mich dumm stellen Jeu vi se far jgnorants schk’ in
(Juden 534) crapp uredj (Gi-1 95)

Und dabei nicht hager; aber Ella ei leutier ni setella sco ina
auch nicht dicke. Sie wissen rucha nt rasada sco ina bigniera -
wohl, Herr Vormund, beides els san schon, signiur ugau — quei
muss nicht sein, wenn ein sto esser ni l’in ni ’auter, sche ina
Frauenzimmer schon sein soll femna dei esser bialla (Sc 101)
(Schatz 661)

Confruntaus duas gadas enteifer paucs vers cul verb dastehen e vu-
lend concretisar quel cun ina cumparegliaziun, variescha de CASTEL-
BERG il tertium comparationis (asen; pal):

Was steht Er denn da? Tgiet steis cheu schk’ in asen
(Juden 547) chargau (Gi-1 479)

Ihr Diener steht noch da Lur survitur stat eun cheu
(Juden 548) schk’ in paal (Gi-1 511)

4.2 Amplificaziuns autonomas

Ei setracta cheu da fenomens che muossan con independenta dil
model che la translaziun sa sefar.

Quella libertad sa esser limitada ad aschuntas ch’ins savess numnar
dramaturgicas: de CASTELBERG introducescha prologs (en Il Schkazzi,
Jls Giudius-1 ed Il viandont dellas Jndias), augmenta il diember dal-
las indicaziuns da reschia (p. ex. Gi-1 95% e 240%). Tschadila inventa el
era novas replicas, sco p.ex. la davosa digl emprem act e 'emprema
dil secund act dils Giudius-1. Quellas lubeschan da far denteren ina
pausa; LESSING preveda numnadamein negina (cf. suttetel Ein Lust-
spiel in einem Aufzuge; de CASTELBERG divida omisduas versiuns
dils Giudius en dus acts). E tut tenor pusseivladad ed inspiraziun
semna de CASTELBERG tscheu e leu sentenzias el text, senza s’empi-
tschar dil model.

Marveglias da femnas, funs han ei mai (Gi-1 757)
Quei che dei vegnyr pendiu, néga buch (Gi-2 45)

Ei capeta era ch’in fatg ord la historia locala recenta anfla la via el
(€4

O tadlet lu, ils Franzos, cura ch’in salvava bein els, sche dyr, gliez sa-
schava ei dyr tgiet gianter ch’in leva (Gi-2 320)

Il citat fa allusiun allas occupaziuns franzosas entuorn igl onn 1800,
en special als officiers franzos en quartier privat.

Las amplificaziuns da quei gener san esser cuortas, meinsvart se-
scuflan ellas denton si e daventan veritabels texts en igl intern dil text,
p.ex. en fuorma da tiradas ch’interrumpan il ductus dramatic dil mo-
del. Il text dil model daventa pretext, ina caschun per schwydar la

5 (Schend encunter il pievel api se volvend encunter il viandont, fa reverenza).
'* (Baluchond beindu sco dad eiver).

" Cf. Vincenz (1999, 21s.).

chraga, sco de CASTELBERG scriva (cf. Gr 155). Ils temas da quellas
seviladas paran d’esser pli u meins casuals, dictai da preoccupaziuns
momentanas e persunalas dil translatur.

So wenig ich mich mit diesem Ton ply paucha familliaritad che jeu
Menschen gemein gemacht habe, enquerel de duvrar cun el, ton ply
so gemein macht er sich mit mir  gronda se fa la seia temeritad encun-
(Juden 541) ter mei. Basta, gl’ei mun, bein en-
quals che surveschan oz il dy enstailg
survyr per spysa a pagaglia lessen
els silmeins cussigliar, sche buca dil
tut cumendar las fiastas (Gi-1 298)

Il tema cheu sura ei pia I’ impertinenza dalla survitid, ils surviturs
vulan far da signurs. En Il Schkazzi metta de CASTELBERG en bucca a
Tutillo ina lamentaschun che sto esser stada da lezzas uras fetg actuala,
numnadamein il cumprar a spetga (sin credit) e sias consequenzas de-
sastrusas per I’economia en general.

Hitte ich sie (scil. die drei- Mo sche co gianter, vess jeu buca du-
tausend Taler) denn nicht viu sbursar quels thalers a far sin puf
bezahlen sollen? (Schatz 668) peta sco gl’ei uss la moda gronda?

Sin quella enperneivla aber traditura
spetgia? Miu bien signiur Guido,
creigien agli quei velg Tutillo, la spe-
tgia el nossa ruina fin faitg, ils mar-
cadons pon buca subsister, ils capita-
lists vegnen unfys a’l general maglia
vi pereit a paglia a stuein en tochs
alln mitneinander (Sc 306)

Era als calumniaders ed a lur cunfar ha il translatur dedicau pliras
tiradas:

Wer doch recht viel liigen konnte! Och, sche jeu vess uss il dun da quels

(Juden 558) che rasen ora nuyallas, faitgs, histo-
rias a san far crér ed et neanch in
stumbel da vardat lundervi (Gi-1 801)

Ina sevilada che dat ella medema crena, ch’ei denton in bien ton pli
liunga, sesanfla en Il Schkazzi (1333ss.).

5. Scursaniziuns

Schibein sco las amplificaziuns san las scursaniziuns esser ina via
per simplificar il text, per far el pli capeivels al lectur.”® Il translatur
usurpescha il dretg d’intervegnir el text «el senn dil lectur/aspectatur
— senza mai ofniar ni argumentar quell’ intenziun.

A basa dad exempels ord las duas versiuns dils Giudius duei vegnir
mussau a moda exemplarica en tgei maniera ed en tgei loghens che de
CasTELBERG scursanescha. Cunzun Jls Giudius-2, che fa en certas
parts la pareta d’ina versiun cuorta da Jls Giudius-1, muossa eclatan-
tamein con dil text che sa ir a piarder enten translatar. Igl ei dubitei-
vel sch’il tierm «translaziun» ei insumma aunc adequats el cass da Jis
Giudius-2, «adattaziun»” era strusch; cun buna raschun savess ins pli-
dar da «resumaziun» dil model. Mo oravon in pér exempels da scursa-
niziuns meins radicalas:

5.1 Sperditas

Ella secunda scena digl emprem act (Gi-1 180ss.) calumniescha Wil-
libald Tschaff massivamein ils Gedius, lai denton curdar in dils argu-
ments da LEssING, numnadamein la menziun d’ina disgrazia capitada
a Breslau, supponend ch’igl aspectatur local sappi nuot da quella.*Il
medem capeta cun in’anecdota antigiudaica dil Barun, che relata ch’in
Gediu hagi cuglienau el cun far pagar duas gadas la medema cam-
biala.” Quellas duas omissiuns ein denton buca d’attribuir ad ina

Kiirzungen und Vereinfachungen zeigen sich in zusammenfassenden Paraphrasen,
als Vereinfachung der Syntax (Hypotaxe zu Parataxe) oder auch als einfache Aus-
lassung eines als schwierig, uniibersetzbar oder iiberfliissig eingestuften Segmentes
des Originals (Riatscu 1993, 427).

* Cf. discussiun terminologica en: Riatscu (1993, 472ss.).

Wenn sie der liebe Gott nicht selber hasste, weswegen wiren denn nur vor kurzem,
bei dem Ungliicke in Breslau, ihrer bald noch einmal so viel als Christen geblie-
ben? (Juden 537)

Die Juden haben mir sonst schon nicht wenig Schaden und Verdruss gemacht. Als
ich noch in Kriegsdiensten war, liess ich mich bereden, einen Wechsel fiir einen
meiner Bekannten mit zu unterschreiben; und der Jude, an den er ausgestellet war,
brachte mich nicht allein dahin, dass ich ihn bezahlen, sondern, dass ich ihn so gar
zweimal bezahlen musste. (Juden 544s.)

21

tenuta progiudaica dil translatur, il cuntrari: tut tenor accentuescha
de CASTELBERG brutalmein las expressiuns antisemiticas dil model.”

Ina scursanida pli substanziala intervegn p.ex. en Jls Giudius-I
(560; Juden 550): tier LEssiNG va il discuors denter Christoph e Li-
sette; el ei s’inamuraus en ella, mo avon che sedeclarar vul el fastisar
sch’ina tala declaronza fuss insumma d’engrau. Balbina capescha il
giug e selai en; il resultat ei in fin dialog denter duas persunas che dat-
tan da capir ina a ’autra dapli che quei ch’ellas ein promtas da dir.
Per demonstrar silmeins vidad in exempel tgei dimensiun che las scur-
saniziuns san haver, laschel jeu suandar per ina gada il text da LEs-
sING in extenso (C = Christoph, L = Lisette):

C. Ei! im Vertrauen: — — Sagen Sie etwa zugleich auch damit so viel, dass
Ihnen ein Liebesantrag von mir nicht zuwider sein wiirde?

L. Vielleicht! Wollen Sie mir einen tun? im Ernst?

C. Vielleicht!

L. Pfui! was das fiir eine Antwort ist! vielleicht!

C. Und sie war doch nicht ein Haar anders, als die Ihrige.

L. In meinem Munde will sie aber ganz etwas anders sagen. Vielleicht, ist
eines Frauenzimmers grosste Versicherung. Denn so schlecht unser
Spiel auch ist, so miissen wir uns doch niemals in die Karte sehen las-
sen.

C. Ja, wenn das ist! - Ich dichte, wir kimen also zur Sache. - - (er
schmeisst beide Mantelsicke auf die Erde.). Ich weiss nicht, warum
ich mir’s so sauer mache? Da liegt! — - Ich liebe Sie, Mamsell.

L. Das heiss’ ich, mit wenigem viel sagen. Wir wollen’s zergliedern - -
g g g

(Juden 550)

2 Ich diirfte nicht Konig sein: ich liess’ Jeu munglass buch esser retg a schiglioch
keinen, keinen einzigen (scil. Juden)  figiess jeu schkanar giu tuts finadin schko
am Leben (Juden 537) tonta biestgia da vez (Gi-1 184)

La reducziun el text da de CASTELBERG ei enorma. Eullali va la via
«direttissima»; la declaraziun d’amur vegn fatga senza preliminarias,
tut alla grada!

Euvrranl. Allo, lein discuorer enpau (betta giu las valyschas), cheu veis
bein larg? Jeu sai buch tgiei mei reteng, jeu, jeu vai del’inclinaziun
per vus, mamasell.

BALBINA. Quei ei dau d’entellir bein bia cun pauch, aber stuein quei met-
ter enpau manedlamein in ord gl’auter. (Gi-1 560)

La suppressiun d’ina gronda part dil dialog da LEssinG ei buc in
cass unic; quei succeda era en auters loghens. Els egls dil translatur
han els la menda da consister ord spir discuors e ton sco nuot acziun.
L’eliminaziun da quels passus taglia buc il fil dall’acziun, las figuras
piardan denton substanza psicologica. Quei schabegia p. ex. era cun in
monolog dil viandont (Gi-1 962; Juden 564), el qual el s’enricla dad
haver palesau al Barun ses suspects partenent il foch. Il sterment da
suspectar e truar enzatgi malgestamein, la precauziun da gie buca far
entiert ad enzatgi etc., tratgs constitutivs dalla figura trasatras pru-
denta e migeivla dil viandont, semanifesteschan tier de CASTELBERG
en biebein duas lingias lapidaras (tier LEssING quater ga dapli!). Che
las subtilitads dil discuors van apparentamein encunter al gust dil
translatur (ni dil publicum imaginau), muossa la translaziun d’ina re-
plica, ella quala il viandont declara a siu survient Christoph ch’ina
bun’ ovra che vegni remunerada piardi siu meret (Juden 540). Chri-
stoph perencunter vess bugen schau gustar empau ’engrazieivladad
dil Barun.” En Jis Giudius-1 (279ss.) figurescha quella replica dil vian-
dont aunc in extenso, en Jis Giudius-2 maunca ella dil tuttafatg.

5.2 Translaziun — ni resumaziun?
Enten translatar JIs Giudius-2 scursanescha de CASTELBERG massi-

vamein il model. Quantitativamein sepresenta quei sco suonda (diem-
ber dils vers e dallas replicas):

23

«Buca, tgiei vul? — A venter, tgiei gareggias?», giubilescha el (Gi-1 536).

diember

r = replicas LEssiNe Gi-1 Gi-2

vV = vers

sc. 9% I, 5% 42v 12r 41v 12r 12v 4r
sc. 6 I,6 117v 30r 88v  30r 15v Tr
sc. 7 I,7 40v 14r 3lv 14r 16v 8r
sc. 8 I, 8 52v 22r 53v 22r 32v  ldr
sc. 9 I,9 25v 11r 20v 11r 15v Tr

Quellas sperditas (quantificadas exemplaricamein per tschun sce-
nas) sefan sentir sensiblamein el text. La tschunavla scena cuntegn in
dialog, el qual il viandont e la dunschala muossan (e zuppan) in a I’au-
ter lur simpatia. De CASTELBERG reducescha il cuntegn dalla scena
alla damonda banala sch’il viandont duei far viadi ni restar. Ella sisa-
vla scena dialogheschan il viandont ed il barun sur da damondas sco
I’educaziun dallas dunnas, la differenza denter amicezia pura ed amice-
zia ord engrazieivladad e la finala sur dalla damonda spinusa dall’iden-
titad dil viandont ch’ei aunc buca revelada. Semegliont als discuors
amurus (denter Balbina ed il viandont) s’avischinan ils dus protago-
nists precautamein in a lauter e cun grondissim respect, temend da
dumandar damemia e dubitond contas marveglias che la curtesia lube-
schi. Tut quellas finezias che de CASTELBERG ha empruau da mante-
ner en JIs Giudius-1 crodan cheu. Las perditas ein memia grondas per
enumerar ellas en detagl (ton sco mintga scena purschess material en
abundonza!); las cefras dattan denton in’impressiun: reducziun da 117
vers sin 15; da 30 replicas sin 7!

Resumond san ins dir ch’il text, sco el sepresenta en Jis Giudius-2,
ei talmein decimaus ch’el daventa quasi nuncapeivels: igl ei dubiteivel
ch’ina cumedia en quella fuorma fuss insumma adattada per I'inscena-

2% Dumbraziun dallas scenas tenor LLESSING.
% Dumbraziun dallas scenas tenor Gi-1 e Gi-2.

ziun. Patertgond vid la cumedia JIs Giudius-1, deplorescha I. CAMAR-
TIN ch’ei hagi dau ord «n toc sur dalla emancipaziun dils gedius ina
specia da travestia popularay (CamMarRTIN 1985, 210). Sche Jis Giudius-
1 ei ina travestia, lu san ins taxar JIs Giudius-2 sco in'umbriva falom-
bra, quasi ina resumaziun dil «Lustspiel» da LEEssING.

6. Conclusiun

Mesirar las translaziuns da Gion Theodor de CASTELBERG cun crite-
ris da qualitad moderns porta resultats disillusiunonts: il translatur
agescha libramein, tracta — e beinduras maltracta ils models. L’idea da
respectar en mudestadad in opus litterar jester ha per el pintga rele-
vanza. El ei loials en emprema lingia enviers quels che dattan las in-
cumbensas da translatar ed enviers lur clientella che de CASTELBERG
enconuscheva fetg bein; il translatur crei perquei da saver tgei che lur
stumis pon vertir. Grazia a sias facultads linguisticas e segirs da sia au-
toritad politica, fa de CAsTELBERG il translatur, quasi sco d’ademplir
in uffeci public.”

En paucs plaids: schiditg ch’igl autur (cheu en special LEssING) em-
permetta divertiment al publicum, resta siu text intacts; dil mument
ch’el «unfisescha» cun «subtilitads» ni «lingalangas» (cf. cap. 5), drova
il translatur la forsch ni cuntscha viaden digl agen; I’arbitrariadad da
quei proceder ei evidenta.

I1 lectur dallas cumedias da G. Th. de CAsTELBERG ha la letga: el sa
metter incuntin il det sillas (numerusas!) plagas e far valer (cun ra-
schun!) la gagliardia dil translatur, ni empruar da semetter ella rolla
dil publicum da lu e schar plascher las bellezias (biaras!) da quels
texts.

* Ins patratgi cheu era vid ils landrehters scribents/translaturs Georg Anton VIELI
(1745-1830) e Peder Anton de Larour (1778-1864) (DEPLAZES 1988, 121ss.;
134ss.).

Una prouva da rehabilitaziun litterara per Gian
Battista Fritschun, i’l 200evel an zieva sia mort*

Gion Gaudenz

Perche mé avess quel scriptur da Schlarigna dabségn da gnir reha-
bilito? L’es que gnieu fat da tiiert? A nos savair, be persunas, las que-
las sun gnidas trattedas ingiistamaing, paun s’aspetter da gnir iin di
rehabilitedas. Scha nus savains cha Gian Battista Fritschun ho publi-
cho a Schlarigna (insembel cun sieu capabel stampadur Gisep Bisaz da
Scuol), dal 1765 e 1789, duos cudeschs da chaunt da baselgia impor-
tants, e cha quellas chanzuns figiiran in 20 numers aunch’hoz aint il
cudesch da chaunt da la baselgia refurmeda d’Engiadina e Val Miistair
— il Coral - e ch’ellas vegnan chantedas gugent, schi po que a priima
vista parair surpii da vulair rumper {ina launtscha per el.

La critica

Co as stu dir il priim duos pleds dal muvimaint pietist dal 18evel
tschientiner. Quel resvagl religius culs iniziants Philipp Jakob Spener,
August Hermann Francke cun sias ouvras praticas a Halle ed alura cul
geniel cunt Nikolaus Ludwig von Zinzendorf a Herrnhut, es sto iina
reacziun a ’ortodoxia refurmeda - ad iin’expressiun da cretta chi
d’eira dvanteda rigida, fraida e povra da saung. Ad es da savair ch’eir
Gian Battista Fritschun, cun bgers oters predichants grischuns, sim-
patisaiva fermamaing culs «Herrnhuters», dapii: el staiva in relaziun
persunela cun els ed arvschaiva bod minch’an lur mess-mischiunaris
chi gnivan {in ad tin da sted regulermaing a fer iin viedi da visita ¢ in
Grischun.

Caracteristic per il muvimaint pietist e particulermaing per ils
Herrnhuters es lur lingua religiusa chi sto vulidamaing in iin tschert
contrast cun quella tradiziunela: Scha 'ortodoxia avaiva fixo precisa-

* Quista contribuziun a las Annalas d’eira gnida scritta pel an 2000, ma ho gieu da
gnir remissa pel 2001.

maing cu cha tuot avaiva da gnir formulo (pelpii in méd dogmatic),
schi avaiva il pietissem da sia vart il bsogn da dir bgeras chosas in
mod pii populer e simpel. El avaiva eir rischs illa mistica e nu fiiss in-
clegiantaivel sainza cugnuoscher p.ex. a Bernhard da Clairveaux chi
ho musso a mediter bger pii intensivmaing il misteri dal patimaint, da
las plejas e da la mort siin la crusch da Gesu. Singuls da quels chi
haun criticho I"ouvra poetica da Fritschun s’haun a tuotta via fami-
liarisos memma poch cun las tradiziuns linguisticas, illas quelas staiva
eir Fritschun. Qualchosa chi in nos dis po parair exagero, sentimaints
memma persunels ed intims, gniva inclet quella vouta in méd tuot-
tafat resentieu e s-chet. A nun es dimena fat cun applicher ad iin ex-
amen dals texts da Fritschun precisamaing quellas imsiiras e normas
chi’s po, cun bun dret, duvrer per tuot la poesia pii moderna.

Dal 1950 ho nos «bap dals poets ladins», Peider Lansel, fat cumpa-
rair sia Musa rumantscha chi chatta poch buns pleds per Gian Batti-
sta Fritschun. El disch traunter oter: «Frizzoni, chi ha iina facilita
sten granda, sa minchatant as dozar cun soffel vairamaing inspira
surour il stret orizont pietistic. Mo dasper a quat chattainsa otras
chanzuns stachidas cun banalitats o vodischmas repetiziuns. Tal fat
cumprova l’absenza totala d’autocritica, bunamaing indispensabla
pro minchiin végliand meritar il nom da poet. Frizzoni rivians dar
bunas e magara fich bunas versiuns, [ma] be scha’ls originals svess
sun bunischems, schi nun es il cas (e quai succeda piirmassa suvent)
las forzas da Frizzoni nu sun lénch bricha bastantas per far lan-
droura alch letta ... Lapro scriva’l iin noschischem rumantsch e moti-
vescha quetant cun dir: ‘da’s conformar il plii pussibel al italian, ac-
cio eir pii facilmaing vegna inclet dal Italiauns’. - Supposiziun
marscha, viss cha tals cudeschs pudaivan interessar be a Talians pro-
testants, damaja Bergiagliots e Puschlavins, ils quals inclegiaivan
in mincha cas bler letta il rumantsch co’l talian litterari. Frizzont
porta uschea eir el granda cuolpa, scha’l zierchel da pleds esters as
pudet inragischar usché ferm in nos champ lingiuistic, chi’l vaincha-
vel tschientiner vains amo tanta fadia per il strar oura!» (pag. 30).

Men Rauch, in sieus Homens prominents d’Engiadin’Ota e Bra-
vuogn, trattand a Gian Battista Fritschun consainta fich ferm a la cri-
tica da Peider Lansel, ma admira da I'otra vart il fat cha Fritschun
nun hegia s-chivieu la fadia da fer stamper in sia chesa, da Gisep Bi-
saz, sieus duos grandas ouvras da chaunt cun notas e texts.

L’arcugnuschentscha

T6na Schmidt, quel famus cugnuschidur da noss’istorgia engiadi-
naisa e grischuna, ho fat cumparair digia dal 1941 illas Annalas iina la-
vur extaisa (51 paginas), «Il muvimaint pietist in Grischun». Tschert
cha quella lavur nun es dedicheda lonch brich be a Fritschun. Tuot-
tiina ans voul que parair ch’el saja in cas, tuot otramaing cu Lansel,
dad analiser las traducziuns e las chanzuns nouvamaing formuledas da
Fritschun sainza pregiidizis: «[Ils texts] as distinguan tras iina bella
lingua vivainta... Il cuntgnii ais suvent profuond e sincer sentimaint
religius, malavita massa attachd a la sensibilita ed a l’entusiassem
per las plajas dal Salvader. Ingio cha sia religiusita po as sviluppar
libramaing ais Frizzoni in cas da prodiier vers da granda fidanza.»
(pag. 284) Ed el adiia iin vers sco exaimpel. Passand alura a I’examen
dal seguond cudesch da Fritschun, sia Testimoniaunza, fo Schmidt
bainschi tschertas arsalvas: «Ils vers originals sun main frequaints in
quella, ed eir la fuorma exteriura dal text [es] main pesunala co in
seis priim cudesch» (pag. 284£.).

Jacob Michael ho scrit per ils duos toms da la Banca chantunela gri-
schuna «Bedeutende Biindner» (1970) la contribuziun «Gian Battista
Frizzoni». Sainza arsalvas do el iin parair dal tuot positiv da I'ouvra:
«Hier [in Celerina] war es auch, dass er seine prichtigen Werke
schuf, durch die er und der Herrnhuter Pietismus durch die Jahr-
zehnte bis zum heutigen Tag weiter wirken» (pag. 249).

Eir Gian-Paul Ganzoni chi’d ho publicho dal 1990 sia Monografia
da Schlarigna ho dedicho tuottiina set paginas a Gian Battista Fri-
tschun. Que ch’el scriva da si’importanza pel chaunt da baselgia d’En-
giadina, do perdiitta da stiidi approffundieu e da bun’incletta. El sbiit-
ta la critica aspra da Lansel decisamaing e sclarescha da che cha’s tratta
finelmaing tal chaunt da baselgia e disch: «Frizzoni voul in priima lin-
gia scriver ‘Canzuns spirituaelas’ e na poesias liricas» (pag. 197).

Impii adiija Ganzoni iin citat zuond amussaivel da Helmut Hatzfeld,
quetaunt our da sia lavur Frizzoni und die thematische Entwicklung
des ritoromanischen Volksliedes: «Mit G. B. Frizzoni hat die Ent-
wicklung des romanischen Kirchengesanges ihren Hohepunkt er-
reicht... Der Autor beweist, dass dem Romanischen eine iiberra-
schende Leichtigkeit eigen ist, lateinische und deutsche Lieder zu
assimilieren.» E Gian-Paul Ganzoni fo valair cun tuotta radschun:
«Scha’s confrunta a Frizzoni cul pietissem tudas-ch, as po que con-

stater cha quel es main entusiastic... tar Fritschun chattains nus iina
sentimentalited modereda. El vo in se e s’evra a la grazcha da Dieu.»

La pii granda autorited in que chi pertuocha il giudicat da las ou-
vras poeticas avains spargno per l'ultim, a Reto R. Bezzola cun sia Lii-
teratura dals Rumauntschs, 1979. Cur ch’el tratta las chanzuns da
Fritschun, as cuntainta Bezzola da piglier suot la marella ils aspets lit-
terarics e la fuorma linguistica da quellas. Scu cha que ans pera, ho eir
el fat sieu examen sainza pregiidizis ed es rivo ad {in resultat tuottafat
positiv: «Buna part da sias chanzuns sun, scu tar sieus predecessuors,
tradiittas dal tudas-ch; ma ellas sun suvenz poeticamaing superiuras
a loriginel u paun concuorrer cun el, eir scha’s tratta da cumposiziuns
da valur scu las renumnedas chanzuns da Paul Gerhardt» (p. 264).

Eir la lingua in part vulidamaing italanisanta da Fritschun es Bez-
zola in cas da taxer cun las distanza vulida: «Displaschaivelmaing ar-
rivains cun Frizzont eir al punct il pii ot da quella italianisaziun, na
be da l’ortografia, ma morfologica da la lingua, chi avaiva cumanzo
as manifester fingio diiraunt il 17evel tschientiner, prubabelmaing
suot linfluenza da [’emigraziun engiadinaisa in Italia, dal stret
contact culla Vuclina e cun Clavenna... Usché scrivaiva Frizzont fin-
gto in sieu “Avertimaint al benin Lettur’ per las ‘Canzuns spirituae-
las’: ‘Nell’ortografia (sco maggior part, gid usité nels Psalms [da
Wietzel!] s’ho procurd da scriver, a pii possibel suainter la brevitaed e
da’s conformaer al Italiaun, accio eir pii facilmaing vegna inclet
dals Italiauns, e nonostante ogn’iin poderd lér suainter sia ordinaria
prononzia. Ma [italianisaziun resta scu tar Wietzel e Martinus ex-
teriura, il spiert da la lingua da Frizzoni ais piiramaing rumauntsch
e profuondamaing puter. Al caracter da I’Engiadin’ota correspuonda
['intimited dal sentimaint e da la lingua da Frizzoni e sieu sen da
ltmsiira...» (p. 266).

Uossa vulains nus pruver dad examiner svess trais aspets da 'ouvra
poetica da nos scriptur engiadinais.

La lingua da Fritschun

Zieva cha nus avains udieu quists parairs, in part cuntradictoris, da-
vart lingua e forza creativa da Gian Battista Fritschun, nu do que oter,
cu da lascher gnir ad el stess a pled cun dasegs da sieus texts. Avaunt
duos ans d’he eau let sieu inter cudesch La Testimoniaunza (cun
1047 paginas) chi’d es generelmaing bger main cuntschaint cun sieu

priim cudesch dal 1765. Eau sun sto surprais d’inscuntrer adiin’ina-
vaunt bunas expressiuns rumauntschas, suvenz iin pledari chi ans fess
eir al di d’hoz tuotta onur, sch’eau nu vogl discuorrer uossa da sieus
imprasts taliauns.

Tschert cha que s’avess arcumando da rabaglier quists exaimpels da
lingua in iin tschert uorden, p.ex. il priim ils substantivs, verbs, zieva
las expressiuns remarchablas etc., ma eau d’he preferieu da lascher
tuot 1’] uorden da la successiun, scu cha s’inscuntra ils citats aint in
sieu cudesch. Ad es alura eir pii simpel per citer e chatter ils 16s. Scha
eau scriv p.ex. «278,2» voul que dir cha’l citat po gnir controllo a pa-
gina 278 e cha’s tratta dal seguond vers. Scha nus avains piglio nota
dal fat, cha il numer da las Annalas pel 2000 ad es gnieu tratto da
Dumenic Andry in «Verbs particulars» il fenomen eir rumauntsch dal
verbs cumbinos cun preposiziuns (scu der our, der aint, der gié, der
sii), schi po que interesser a pii d’iin sch’eau citesch eir divers da
quels exaimpels our dal cudesch da I’an 1789.

Mieus exaimpels our dal cudesch da Fritschun vigl eau lascher ster
tels e quéls, sainza and fer otramaing commentaris, be forsa indicher
co e lo iina «traducziun in nos temp» u adiir iin sinonim.

2,1 Vhé! [Mera. guarda!] Dieu iin Aungel tramettet...

28,61 Chi, sets chiavels I’hé our spelld,
Chi dand ad EL urtzedas...

32,67 In quel grand di, zuond bainmanvalg
Fiit El dalla sbiraglia [ils sbirs impertinents],
Mno, con orribel sieu travalg
Avaunt tuot la plebaglia... [p6vel crudel]

35,73  Pilato per politicher,
S’servit da d’iin’ iisaunza...

36,76 Pilat’ al pcevel dé la letta,
E quel, ch’els cernan, lo aspetta...

160,1 Alchiins tiers GESU mnettan,
Un suord, e balbarot... [balbagiant]

218,1 Vhé! iina Duonna GESU vzet,
Chi dudasch anns avaiva

Un Spiert d’infirmiteed, chi fet

Chia craunchia ella giaiva,
E nun s’podaiva sii drizzer,
Ma crotscha zuond stuvaiva ster...

Ils dicziunaris nun adiijan «craunch» (chi ho da significher evidain-
tamaing «krank»).

226,1

Un lavaduoir zuond singoler,
Con sia virtiid stupend, e rer...

Quel «bagn» a Gerusalem vain tradiit solitamaing cun «puoz.

240,1

263,3

272,1

276,7

280,2

282,7

293,20

E co s’chiatetan bain dalum
Quels chi 1'tribut scudaiven (inchaschaivan]...

D’quaist mel, nos GESU ’ns pé trer our [deliberer]...

... schi gettan
Cé désch Alvruss [levrus] all’ incontrer...

Ma cur chia nus avains arvschieu,
Schi nu’ ns’ smanchain ma via
Da d’ingrazcheer nos Segner Dieu... («schmancher via»!)

Els da manger d quia

Unguotta paun chiatteer,

FAU, giins [geglins] d tuotta via
Nu’’ls voelg licenzieer...

Per «duonnas» drouva eir Fritschun il vegl pled donauns.

Quel p6 allura predgeer oura... [annunzcher]
Ed eir pustiid quella grand’ ouvra...

Un dals rers exaimpels da rimas na propi s-chettas. Dschain ¢b spe-
ratiers cha taunt la lavur da Fritschun scu quella da sieu stampadur es
fatta cun iin chiira ed exactezza exemplarica. In tuot il cudesch da sur
1000 paginas as chatta duos u trais fats da stampa!

297,8

326,2

... Schi d’ Te podains nus trer
Vigur, e ziich, [ziij] traes vaira fe...

... Eau pais [m’impais] chia bé nel muond sulet [co: inter],
Quels Cudaschs cert nun stessan... [nun avessan 15]



329  [In iin text da prosa a la fin da las chanzuns suainter il miraculs da
Gesul:
Grandas sun las Ouvras del Segner, e bain provedas oura da
tuots quels, chi s’ indellettan in quellas.

383,4 Pe’l’ maun dret, Petro allura
Quel pigliand, I’ho alvanté,
Ed in quel istant sii sura [dalum zieva]
Fiit el taunt fortifiché...

387,14 Dschand, 6 GESU! ans perduna
Tuots noss pchés, ed eir ans duna
Il dun dell’ amelgdramaint,
Ed il vair arfraischiamaint. [Legia «arfrais-chamaint» scu in piis
oters 16s, impé da «recreaziunn]!

390,1 ... In GESU, léds da tauntas sorts,

Eir resiistaunza sii dals morts...

395,15 ... Stant que chi craja ’l cour
La buochia dess dir our...

403,8 ... D’ que dschains da tschiert [cun franchezzal,
Perdiittas essens, e °l Sench Spiert...

403,9 Ma cur avettan quaist udieu,
D’ grand ira els crapaivan... [schluppaivan]

408,1 ... Fadschaiva [scu Bifrun!] grands Signals...

423,4 ... E quel ais sainza cour, ...
Il quael sur que nun s’ mouva. [da que nu’s commouva]

427,3 ... Seis patruns perque sun stos
Inasprieus [grittantos|, stant els allura
Fiittan d’ grand guadang privés.

428,7 Terra trimbla [parallel cun Bifrun| c¢6 zuond granda
Fatta fiit in iin dandet...

430,13 Richia grazia ans vain our [resulta per nus]...

431,15 ... Siin Te saimper da guarder,
Chia noss’ orma s’ innamura... [usché eir 969,7]

436,7 Quel chi crajand in quaist Salvader,
As tegna vi da d’EL ranté,
Pé truzzaggeer [bun imprast dal tudas-ch!] contr’ il tenteeder.

Co fiiss dad atschegner eir a quella chanzun zuond originela davart
la serp i’l desert:

903,7 A teis daints Truz! Serp vandschida!

463,5 Tieu Nom, 6 Gesu! ais a nus
Pain [pegn] e chiaparra sgiira...
Desdriir po la bgerriira
Da tuots ils misfats.

481,4 Scha I’ Evangeli nun mussess
Quaist puonch, iingiin cert nu’ l’savess...[puonch, na «punct»!]

488,2 Giistia chi’ ns ais &gna,
Ats pann zuond macold,
E quella, ti’ immagna,
Zuond brichia cert nun ho...

492,5 Schi! las Plejas eir guarde
Sii’l Chd, Déess, Mauns, Peis, Flaung fattas...
E crajé chia quellas Nattas
Daun a vus la guarischun...

493,8 ... Sco la pii sgrischus’ ascria... [melnettaschia]

510,6 ... E chiass’ our [s-chassa, s-chatscha] [’ iniquiteed,
Chi mieu cour inquietescha...

516,2  Iis ultims plaeds da buns amichs dits our,
Solitamaing ans vaun zuond fich & cour,

Quaunt pii G cour @ nus quels dajan [dessan] ir,
Chia GESU dschet in Crusch aunz sieu morir?

518,3 Quels, vers Emaus chi eiran instradés,
Dal pleed da GESU gnittan taunt schiudds... [inflammos]

519,5 Bavranter... [der da baiver]
526,5 Immiinchiadsi... [a la veglia!]

544,3

568,2

598,4

612,2

613,4

629,7

664.,4

665,7
741,8

776,6
789.,6
801,5

841,3

924,5

940,3
958,4

Nus bsceng avains d’iin Dieu, chi’ns ais Salvaeder,
Plain d’ grazia, cheentsch [bun], benin, e plain d’ perdun...

[Cur cha vegnan cun quels iffaunts tar Gesu, disch Fritschun
cha’ls scolars ils hegian brunclés, lagnos, per cuntinuer]:

Sur els as sdegnet [as grittantet],

Stant usché s’contgnaivan.

Allogger in quell’ Ormetta
Nun p6 me taunta rigur...
Tscherts diminutivs haun iin sen particuler, co6: «quella bun’ormas.

... Cur chia U” Infaunt fiit armundé [per «circumcis»].

Quaist nom taunt bel da nos Paraint,
Pudains per Supplica der aint... [numner, scu 762,4]

Quel do’m Tii per Passaport
Per entreer in vita...
Co e lo s’inscuntra eir iin pled chi pera modern (passaport).

Cercham, raspam, mieu Pastur...
E perque mi’ orm’ ais quaida... [quieta]

In sa Chiappa Ti aint plajans,
Per chia saintans sa chialur...

Ah! Pchaduors! dscheé, che s'impera...
Ammiré quaunt perdunaivel...

Trees grazia, qui s'fleda [=esi be pussibel da viver], qui s’ais e
qui s’viva...

... quel Sommo Bain,
Chi prains [a la veglia!] nu ‘ns vain.

T veelg mneer con forza viva,
T’portand d buna riva...

Da sia plainezza gugent EL dé our... [regala]

L’Autur da nossa vita,
Ais El con sia mort,
Quel d’ oter nu’ s’ malquita [s’inquieta).

958,5

963,5

968,3

969,5

1009,4

1018,4

1024.,4

1038,3

1044,3

Tschert cha cun adiir quista glista da buns pleds rumauntschs nu
sun quels auncha pasantos cun las fermas influenzas taliaunas chi sun
auncha bger pii facilmaing da chatter in sieu pledari. A nu fo dabstgn
da registrer eir quels, perche els resultan adiina darcho be sulets our
dals texts cha nus avains cito fin c¢6 e cha gnarons auncha a citer. Ma
eau crai cha la «supposiziun marscha» (Peider Lansel) saja tuottiina di-

La Feé hé la virtiid,

Da fer ameer pustiid
Nos Dieu e Redentur,

E °l Prossem [!] eir allur.

... quel grand bain,
Chia Tii con il Sench merit tieu
A nus pchaduors haest agurbieu [acquisto)].

La ti’ amur nos intellet po brichia
Comprender, ma ’l cour stou [stu] la crair...

La ti” amur pussaunza hé da vita,
Cur nus dardaint [exactamaing] la meditains...

... Ed in tia cheera Bratscha
Raspam aint sco tieu Agné...

Peraque gust’ eau dutschezza,
Stant tii hest sagid pitrezza [amarezza].

Brich condanneer
Veelg [voul el], ma salver...

T’ regorda d’ me...
Per teis liams e giamgias |beffas] tias,
Per tia sait e tas fadias...

Deng ais 'AGNE ch’ ais sté mazzd,
D’artschaiver forza, e richezza,
Sabgéntsch’, onur, la gloria, e fermezza,

Eir benediziun, sii ’l pii 6t gré [in pii grand’imsiira).

gia relativeda {in bun téch inavaunt.

Expressiuns poeticas tar Gian Battista Fritschun

Tar quista prouva da fer giistia a Fritschun, tar sia lingua e tar sieu
savair poetic, tuocha que bain eir ch’eau adiija almain alchiins exaim-
pels chi illustreschan quaunt ferma chi eira suvenz sia intuiziun poetica,
quaunt sgiira sia tscherna da pleds, quaunt s-chet e persunel sieu stil.

Ad es reramaing da chatter tar Fritschun {in trat patriotic (chi al-
gurdess perfin a la «Canzun da la Libertad» da Martin Martin), ma be
iin vers fo ’excepziun:

465,10 Las Libertads chia Tii’ns haest do,
Per ta bontzd, 6 Segner,
Fingié da taunts bgers anns innd,
Eir veegliast las mantegner:
Veegliast circonder
Con tieu guvern cher,
Con proteziun,
FE benediziun,
La nossa chera Patria.

Fand surasén a quel an chi gniva festagio in Israel mincha 50 ans (e
chi purtaiva liberted e schligerimaint a bgers) disch el a la fin da li-
stessa chanzun:

465,11 Lé as pé giodair
L’ann d’ giubileo vair,
Tiers Te, in Beadéntscha.

Minchataunt algorda Fritschun cun sia dramatica a Durich Chiam-
pel:

478,2 ... Chia suot Bandéra tia,
Trees tia Passiun,
Sternains per terra via
Quel infernel dragun,
E stains con allegria
In ta proteziun [legia: pro—te-zi-un].

In quista chanzun avaivan d’avair, in tuot ils ses vers, la priima e
terza lingia listessa rima. Que vulaiva dir cha Fritschun stuvaiva chat-
ter, u s-chaffir, 12 pleds siin «-oria»...

Otras voutas ho gieu Fritschun il curaschi da s’exprimer bod in
mod populer:

489,6

492,3

La Fé ais calamita [magnet],
Chi ’ns tira aint in Dieu;
Trees Fé, Tii ’ns est la vita,
Ed est con nus unieu...

Stmpissé chi saja Quel,

Chi siin tina Crusch pendaiva?
L’ais vair Dieu, I’Immanuel,

Chi per vus allé penaiva;

Quaist ais vossa buna sort,
Ch’EL per vus in Crusch ais mort.

Suvenz haun ils vers iin bel svung chi algorda a la «Philomela» da

Jon Martin, 1684:

553,7

O Gesu! schi mirans

Con grazia, e tirans

Tiers Te, ch’est nos Segner;

Chia possans ottegner

Da Te vair agiid, Confort, e saliid:

Da tia Plainezza, In nossa scarsezza [s-charsdet]
Infuonda [fo fluir| la grazia, Chi ho l’efficazia,
In gloria da ’ns mneer

Tiers Te Segner cheer.

Un oter bel exaimpel cul «stil da Martinus» chattessans a pag. 998.

064.,6

Avaunt la Fatscha del giist Dieu,

Perque tvolains brancleer [suvenz lingua intima!], 6 Segner,
Con vaira Fe, ed eir at tegner

Per nos Salvaeder benedieu.

Guardain iin mumaint ils schemas da vers cha Frizzoni avaiva da-
vaunt se per fer sias traducziuns. Per La Testimoniaunza do il ma-
nuscrit da Fritschun (chi’d ho pudieu gnir scuviert illa biblioteca da la
Fundaziun Tscharner a Zernez be cuort aunz la stampa da sia biografia
in lingua tudas-cha) infuormaziun dinuonder ch’el avaiva sias muostras
tudas-chas per mincha chanzun. El nomna la funtauna expressamaing.
(Usché eir in sieu manuscrit per las chanzuns spirituelas in lingua ita-

liauna dal 1790, il quél as rechatta aint in listess cudesch).Per fer iina
lavur dal tuot fundiva (ch’eau poss arcumander a qualchiin oter) fiiss
il priim d’adiir la fuorma tudas-cha d’iin vers, alura piir il transscrit
da Fritschun. Quetaunt nu’ns pudains permetter co, gia brich pervi
dal spazi cha que vuless.

Fritschun as sentiva bain dachesa — eir per taliaun - i’l schema da
vers ABACCB adiina cun la priima silba intuneda. Un exaimpel:

568,3 GESU ’ls dschet siin qué,
Ils Infaunts d quia
Gnir tiers Me lascheé;
L’Reginam dels Cels [Tschéls]
Appartain ad els;
Tel” ais voeglia mia.

Un schema bain different es il seguaint: ABABCCDDD

577,5 Di, 6 orma! che t'impera?
Gesu, nun voust tii tadlzer?
E sa Vusch ammabla chara,
Tii, aunch’huossa voust sbiitteer?
Na uschia,
Orma mia!
Taidla Vusch taunt graziusa,
Tii ch’ est tuot bsoegnusa,
Sajast d’grazia ansiusa [plain bramal.

Fritschun es eir abel sainz’oter da metter in vers que chi pudess es-
ser il cuntgnieu d’iina predgia:

584,3 Ma fin cura fer as daja
A savair, quaist sieu morir?
Piir udi, El voul chi saja
Quaist, fin Gesu vain d gnir.
E siand nun ais riveeda
Sia vgniida, dess sa mort
Gnir a nus annunzigeda
Da contin, tiers nos confort.

El nu s’ho stramanto da’s metter eir vi da traducziuns difficilas:
quellas cun diversas lingias cuortas, rimedas. Prubabelmaing cha que

es sto iina predilecziun dal pietissem, da der al vers la fuorma exteriu-
ra d’iin chalsch - segn da 'uniun cun Cristus - per il cas cha quel
vain scrit in méd centro.

591,4 O GESU! Sajast Tii sulet,
Da quaist nouv per tuot lur dallet,
Lur vita, bain, e spraunza;
Sur Els fo gnir que chia Tii heest,
Morind, cheer merité, e daest
Als teis in abbondaunza:
Allura.

Ogn’ hura,

Lé e quia,

Sco glieud tia,
Allegrezza
Gioderon, e contentezza.

Cur ch’iina lingia es, seguond sieu sen, strettamaing collieda cun la
prosma, discuorran ils poets da «’enjambement». I'l vers da survart as
vezza quel fenomen in piis 16s, p. ex. da la quarta/Sevla lingia, ma giist
eir da la Sevla/6evla lingia — ed uschiglié suvenz i’ls exaimpels adiits.

S’inclegia cha per gnir a cugnuoscher texts da Fritschun, as po eir
be piglier nos Coral (dal 1977) chi cuntegna 20 da quellas. Be cha per
pudair duvrer quellas chanzuns i’l cult divin d’hozindi ed in scoula,
haun quellas gieu da gnir vaira ferm surlavuredas ed adattedas eir a la
scripziun dad hoz. Scha nus chattains scu nr. 58 i’l Coral «T'uott’alle-
grezza/immez tristezza...» (chi ho qualchosa d’iin sot ligerin), schi s’in-
scuntra tar Fritschun diversas chanzuns circa cun quel schema.

670,2 Ah! sur me pouver,
Fé tii piir plouver,
La Manna tia,
Chi me nudria,
Ed am f6 esser d te da dallet!
Tieu cour m’ amuossa!
Eau stum a qui huossa;
Con granda bramma,
In mieu cour la flamma
Da ti’ amur, con premura eau spet.

Auncha pii ardainta a la fuorma da «In dir ist Freude» es:

723,3 Gesu ais spraunza,
E la spendraunza,
Da chi craja in siew Nom,
E quel eir 'amma,
E saimper bramma,
Da ’l lodeer scé Dieu ed Hom [ed umaun]:
Quel sa vusch éda
E saimper giéda
Si’ ardaintezza,
Si” allegrezza,
E pasch ammabla,
Alleluja!
Quel il confessa,
E mée nun cessa [tschessa, glivra],
Da ’l deer la gloria,
Chantand vittoria,
Con ammirabla

ALLELUJA!

Corals cun {in simil svung, in fuorma e cuntgnieu, scu quels da la
Philomela da Martinus, do que divers. Un exaimpel:

734,2  Cur satan m’ assaglia,
E I’'muond am travaglia;
Cur charn eir am tainta,
Al pché ch’eau consainta,
Schi m’volv vers mieu Segner,
Ch’in maun am voul tegner,
Il queel m’ais sgiirezza,
Ed éta Fortezza,
E 16 con fidaunza,
Eau poss trionfeer
In quella possaunza
Chia Gesu mvoul deer.

Chanzuns listessamaing vivas-chas e paraintas cun Martinus sun
quellas a pag. 808, 842, 938 ed otras.

A s’inscuntra eir alchiinas chanzuns cha’s pudess numner «experi-
mentelas», perche ad haun solitamaing be {in vers, ma quel d’iina lun-

gezza straordinaria. Eir scha que ho vulieu curaschi per Fritschun, per
as metter vi a quellas traducziuns, nu fo que dabsdgn d’adiir co iina
da quellas. Ans cuntantain cun indicher la pagina e la lungezza da
quellas:
A pag. 808 cumainza iina chanzun chi drouva 10 paginas per sieu
unic vers 4 trais vuschs chi cumpiglia 26 lingias. Un pér lingias
bun-rumauntschas sajan tuottiin’adiittas landrour:

812 Con Crusch ed a@schezza,
Con mort e tristezza,
Ils heaest tuots compros,
Per esser salvébs...

Cha saja manzuno in passand: a pag. 826 chattains nus il coral chi
vain chanto auncha suvenz O vita ammabla | A viver con Dieu.

Dals 9 vers ho Jon Grand sgiir tschernieu ils meglders per sieu
Coral (1922).

Scu mincha chanzun da quista partiziun, ho eir il coral a pag. 870
iin cuort titul in rima Triunf del pchaeder | chi hé ’l Salveder. Quel
cumpiglia siin 11 paginas iin vers a trais vuschs. La specialited da la
chanzun es quella, cha a la fin vegnan adiits ses 16s biblics davart I’al-
legria dal crettaivel.

Sumgiaintamaing es que eir a pag. 886. Il vers a 12 lingias glivra
cun verva:

Nos ferm chiasté, nos Spelm e spuonda,
Nos Schiid, Giistia, e Sabgéntscha,

Nos tuot e dretta Beadentscha,

E con iin pleed nos Gesu Redentur.

Una fuorma zuond artistica ho la chanzun a pag. 888 cun sieus set
vers 4 nouv lingias dal schema da rima seguaint: ABBAACCCB.

Nus vzains: mincha rima tuorna trais voutas, eir cur cha las lingias
sun be cuortinas. Adiijain per glivrer iin vers da quist’ouvra:

893,7 La tia grazia ais 4 nus
Que chi 'ns po contentaer
E que chi "ns pé salver:
Tii est benin, e grazius,

Ed eir misericordius,
Perqué

Tiers Té

Con Feé

Suschains [legia sus-chains| ans approsmeer.

Co vuless eau adiir auncha varsaquaunts pleds, druvos da Fri-
tschun, chi’m peran remarchabels: In sia granda chanzun davart la pa-
schiun da Gesu drouva el linzouls per inzols», in 451,11 creschantzr,
a pag. 830,1 radschuner oura per «predgers, 856 nunvariabel, 866
masladas per «schleppasy, 897,5 heevda dad «avder»s, 902,3 il vnin per
«l tossi» giist scu tar Giachem Bifrun. Ed in méd tuot natiirel pigliai-
va’l in sieus vers aranter, arover, l'agualg, la bgerriira.

S’inclegia cha que nu sto unicamaing ad a me da respuonder uossa a
la dumanda cu cha que stetta cun la lingua e las capaciteds poeticas da
nos Gian Battista Fritschun, uossa 200 ans zieva sia mort. Minchiin(a)
chi ho let quista contribuziun dess pruver svess da respuonder a la du-
manda, sch’el(la) pudess, cun me insembel der la vusch ad {ina «reha-
bilitaziun» da quel Fritschun chi eira gnieu apostrofo pustiit da Peider
Lansel e Men Rauch pervi da sia lingua italianisanta — que cha nus
avains intaunt per buna part imprains a cugnuoscher e giidicher scu
{ina appariziun da sieu temp e bricha be scu iina «supposiziun mar-
scha» per guadagner dapii interessents (taliauns) per sieus cudeschs.

Zieva cha avaunt iin an la chesa editura da Cuira Biindner Monats-
blatt ho publicho Gian Battista Frizzoni (1727-1800), Ein Engadi-
ner Pfarrer und Liederdichter im Zeitalter des Pietismus, edieu da
Holger Finze-Michaelsen in collavuraziun cun Hans-Peter Schreich e
I’autur da quist artichel, e cha la Chesa Paterna (cun sieu nr. 119) s’ho
eir algurdeda da la persunalited d’Engiadin’Ota, ho que parieu il bun
mumaint per al main fer la dumanda scha quel scriptur zuond produc-
tiv possa e dess gnir rehabilito. La resposta da ’autur sto scritta traun-
ter las lingias.

